
  
 
 

 NOVA BANKA AD BANJA LUKA 

 

Nova banka osvojila tri Zlatna BAM-a 
Potvrda snage sistema i održivog poslovanja  

 
U svečanoj atmosferi sarajevske Vijećnice održana je tradicionalna „Večer bankara“, 
manifestacija koju organizuju Udruženje banaka Bosne i Hercegovine i magazin Banke i Biznis 
u BiH. Tokom večeri, najuspješnijim bankarskim kolektivima uručen je „Zlatni BAM“, 
najznačajnije bosanskohercegovačko priznanje u sektoru bankarstva. Na ovogodišnjoj 
manifestaciji, Nova banka je ostvarila izvanredan uspjeh, osvojivši tri Zlatna BAM-a za 
poslovanje tokom 2024. godine, i to u kategorijama: CIR (efikasnost banke), ROA (prinos na 
aktivu) i ROE (prinos na dionički kapital). Tri priznanja, zajedno posmatrana, čine jedinstvenu 
potvrdu da Nova banka ne bilježi rezultate samo u jednom segmentu poslovanja, već da 
cjelokupan sistem funkcioniše skladno i održivo.  
 
„Ove nagrade nisu samo odraz rezultata iz 2024. godine, već ostvarenje strateških ciljeva koje 
smo postavili prije pet godina. Ključna odluka bila je da prve četiri godine sav profit usmjerimo 
u kapital i razvoj Banke, a ne u isplatu dividende. To nam je omogućilo da svaka naredna godina 
donosi veće i bolje rezultate. Posebno sam ponosan što smo operativnu efikasnost postigli ne 
smanjenjem troškova, već pametnim ulaganjem u ljude, naš najveći resurs. Zahvaljujem 
Nadzornom odboru, vlasniku te cijelom timu Nove banke, koji broji više od 700 zaposlenih širom 
Bosne i Hercegovine, na predanom radu i doprinosu ovom uspjehu”, izjavio je prilikom uručenja 
priznanja Siniša Adžić, predsjednik Uprave Nove banke. 
 
Zlatni BAM u kategoriji efikasnog upravljanja troškovima (CIR) pokazatelj je uspješnosti Nove 
banke u upravljanju troškovima u odnosu na ostvarene prihode. Što je ovaj pokazatelj niži, to 
znači da banka posluje racionalno, troši pametno i da svaka uložena marka donosi višestruku 
vrijednost. Postignutu visokooperativnu efikasnost najbolje ilustruje podatak o smanjenju 
omjera troškova u odnosu na prihode (CIR), sa 56,12% u 2020. godini, na 34,8% u 2024. godini. 
Za klijente to znači stabilnu banku koja zna upravljati resursima. 
 
Nagrada u kategoriji procentualnog prinosa na aktivu (ROA)  pokazatelj je koliko kvalitetno Nova 
banka banka koristi svoju ukupnu imovinu. Drugim riječima, pokazuje da svaka marka imovine 
radi za Banku i stvara dodatnu vrijednost. To je znak zdrave i produktivne organizacije, koja ne 
dozvoljava da resursi stoje neiskorišteni. 
 
Nagrada u kategoriji prinosa na dionički kapital (ROE) potvrda je da investicije u Novu banku 
vrijede, da je kapital siguran i da Banka ostvaruje održiv profit. To je ključna mjera povjerenja i 
potvrda dugoročnog uspjeha. 
 
Osvojena priznanja rezultat su discipline, stručnog rada zaposlenih i jasne strategije razvoja, te 
predstavljaju značajnu potvrdu da je Nova banka lider domaćeg bankarskog sektora te da svoj 
uspjeh gradi na povjerenju klijenata, stabilnom i efikasnom poslovanju, te odgovornom odnosu 
prema kapitalu i zajednici. Kako ističu u Novoj banci, kada se nagrade osvoje u sve tri kategorije, 
to znači da banka ne zavisi od jednog segmenta, već da „cijeli sistem diše kao jedno“.  
 
Dodjela nagrada Zlatni BAM ustanovljena je prije 23 godine, a kroz više od dvije decenije 
postala je simbol izvrsnosti u bankarskom poslovanju. Danas je „Večer bankara“ mnogo više 
od ceremonije, ona predstavlja proslavu najzdravijeg segmenta privrede Bosne i Hercegovine, 
a koji snažno doprinosi stabilnosti i razvoju društva u cjelini. 
 
U Banjoj Luci, 3. oktobra 2025. godine 


